
A – Argymhelliad/Argymhellion a Rheswm/Rhesymau 

 

1. Cymeradwyo argymhellion y Cynllun Comisiynu Cefnogi Pobl 2019-20  

    a, 

 

2. Cymeradwyo’r dyraniad o gyllid ar gyfer pob maes Gwasanaeth, fel yr amlinellir ar  

    dudalen 14 o’r Cynllun Comisiynu Cefnogi Pobl.   

 

Rhesymau 

1.0   Cyflwyniad 

1.1  Mae’r Rhaglen Cefnogi Pobl yn fenter fframwaith polisi a chyllid gan Lywodraeth 

Cymru, sy’n darparu Cefnogaeth sy’n Ymwneud â Thai  ar gyfer amrywiaeth o 

grwpiau o bobl sydd yr un mor fregus â’i gilydd. Nid yw’r gwasanaethau yn cynnwys 

ariannu costau’r llety na’r gofal na’r ddarpariaeth iechyd.   

1.2    Mewn llythyr a dderbyniwyd oddi wrth Lywodraeth Cymru ym mis Rhagfyr 2018,  

dywedwyd mai oddeutu £2,643,866 fyddai’r dyraniad i Ynys Môn ar gyfer 2019-2020. 

Bydd hyn yn weithredol o 1.4.18.19 

1.3    Yn dilyn penderfyniad gan Lywodraeth Cymru i uno Grant Rhaglen Cefnogi Pobl, 

Grant Atal Digartrefedd a Grant ‘Rent Smart Wales’, bydd y tri grant yn dod o dan 

enw Grant Cefnogaeth sy’n Ymwneud  a Thai o Ebrill 2019. Dyrennir £64,923 ar 

gyfer Rhaglen Atal Digartrefedd a £6,209 ar gyfer Grant Gorfodi Rhentu Doeth 



CC-14562-LB/186954  Tudalen 2 of 9 

 

(Cymru). Bydd cyfanswm Grant Cefnogaeth sy’n Ymwneud â Thai, felly ar gyfer 

Ynys Môn yn ystod  2019-20 yn £2,714,998. 

1.4   Yn ogystal â Rhaglen Grant Cefnogaeth sy’n Ymwneud â Thai, mae Llywodraeth 

Cymru wedi uno 7 grant unigol arall o dan enw Rhaglen ‘Grant Plant a 

Chymunedau’. O Ebrill 1af 2019, bydd y rhaglen yma’n cynnwys y Grantiau canlynol. 

 

 Dechrau’n Deg;  

 Teuluoedd yn Gyntaf;  

 Y Gronfa Waddol; 

 Cymunedau am Waith a Mwy;  

 Hybu Ymgysylltiad Cadarnhaol ymhlith Pobl Ifanc;  

 Gofal Plant a Chwarae; 

 Cronfa Dydd Gŵyl Dewi. 
 

1.4    Trwy symud 10 grant unigol i ddwy raglen benodol, sy’n adlewyrchu ac yn hyrwyddo 

ymagwedd ataliol, mae disgwyliad gan Lywodraeth Cymru y byddwn fel Awdurdod 

Lleol yn gweithio’n agosach ar draws y naill raglen a’r llall, i ddiwallu anghenion rhai 

o’n hunigolion a theuluoedd mwyaf bregus ac anghenus o fewn ein cymdeithas. 

 1.5   Ystyrir blwyddyn ariannol 2019/20 fel un drosiannol, ac o ganlyniad bydd y drefn 

llywodraethiant ac adrodd ar ddeilliannau Rhaglen Cefnogi Pobl yn aros yr un fath 

am y deuddeg mis nesaf. Disgwylir y bydd gwaith pellach yn cael ei wneud ar 

drefniadau gweithredu Rhaglen Cefnogaeth sy’n Ymwneud â Thai, yn ystod y 

flwyddyn, a bydd hyn yn cael effaith uniongyrchol ar Raglen Cefnogi Pobl,  ac y dod 

yn weithredol o Ebrill 2020. Disgwylir y bydd Dogfen Ganllaw o’r newydd yn cael ei 

chreu a’r gyfer y Rhaglen Unedig, a bydd eto’n weithredol o Ebrill 2020.   

1.6 Mae’r Rhaglen Cefnogi Pobl yn canolbwyntio ar gynllunio, comisiynu a monitro llety 

â chefnogaeth a gwasanaethau cefnogaeth ar wasgar a ddarperir gan wahanol 

ddarparwyr, ar draws amrywiaeth o ddeiliadaethau sy’n cynnwys llety hygyrch a 

fforddiadwy, stoc tai cyngor, stoc cymdeithasau tai, rhentu preifat, tai gwarchod, 

perchen ddeiliaid, byw â chefnogaeth, tenantiaethau â chefnogaeth  a thai gofal 

ychwanegol.     

1.4    Mae mathau cyffredin o ddarpariaethau cefnogaeth sy’n ymwneud â thai yn 

cynnwys:   

 Cynorthwyo rhywun sy’n ddigartref neu sydd mewn perygl o fod yn 

ddigartref i ddod o hyd i rywle i fyw, o fewn 56 diwrnod iddynt gyflwyno 

mewn sefyllfa o’r fath. 

 Darparu pecyn cefnogaeth er mwyn galluogi’r unigolyn bregus i gynnal 

tenantiaeth a lliniaru’r risg y bydd y denantiaeth yn torri lawr a / neu y bydd 

yr unigolyn yn cael ei droi allan o’r tŷ.  

 Darparu cefnogaeth gyda dyledion rhent, rheoli dyledion a sgiliau cyllidebu. 

 Cefnogi’r defnyddiwr gwasanaeth i hawlio budd-daliadau lles a chynorthwyo 

a galluogi’r unigolyn i barhau i dderbyn y budd-daliadau y mae’n gymwys i’w 

derbyn a delio ag asiantaethau perthnasol.   

 Cefnogi’r  defnyddiwr gwasanaeth i gadw eu llety’n ddiogel, e.e. egluro sut i 

gloi a rheoli mynediad priodol. 

 Annog ac ysgogi’r defnyddiwr gwasanaeth i gadw unrhyw apwyntiadau sy’n 

berthnasol i wella eu gallu i reoli eu hunain yn eu llety.  

 Annog ac ysgogi’r defnyddiwr gwasanaeth i ddatblygu sgiliau cymdeithasol 

ac i gael yr hyder angenrheidiol i deimlo’n rhan o’r gymuned ac i gymryd 

rhan mewn gweithgareddau o ddiddordeb.  

 Hyrwyddo, annog ac ysgogi defnyddwyr gwasanaeth i ddatblygu’r sgiliau 

bywyd angenrheidiol, megis coginio, glanhau a golchi dillad.  

 Darparu’r cymorth angenrheidiol, er mwyn galluogi defnyddwyr gwasanaeth 

i gael mynediad i gyfleoedd addysg, hyfforddiant a/neu gyflogaeth briodol. 

 Darparu cyngor mewn perthynas â chyfleoedd i symud ymlaen neu 

gyfleoedd am dai parhaol.    

 

1.5    Un o ofynion cyllido Cefnogi Pobl yw’r angen i baratoi Cynllun Comisiynu er mwyn 

hysbysu Llywodraeth Cymru a’r holl bartneriaid a rhanddeiliaid o’n bwriadau a’n 

blaenoriaethau comisiynu. Yn unol ag Arweiniad Llywodraeth Cymru mae’r Cynllun 

arfaethedig yn cynnwys Cylch Comisiynu 2018/21 ac mae’r ddogfen eleni yn 

adolygiad blynyddol o fewn y cylch uchod.   

1.6    Mae Llywodraeth Cymru, unwaith yn rhagor wedi gwarchod lefelau cyllido grant 

Rhaglen Cefnogi Pobl ar gyfer 2019/20, ledled Cymru ac wedi atal y rhaglen 

ailddosbarthu, am y tro, sydd wedi gweld cyllid Gogledd Cymru yn gostwng dros 

23% yn ystod y 6 mlynedd flaenorol.  Serch hynny, mae posibilrwydd uchel y bydd 

rhaglen ail ddosbarthu newydd yn cael ei hail gyflwyno yn 2020,  ac fe all hyn beri 

ansicrwydd i ddarparwyr o ran cynaliadwyedd cynlluniau penodol a risg ariannol i 

ddyfodol y rhaglen a’r Cyngor, mewn cyfnod pryd y bo digartrefedd yn cynyddu’n 

sylweddol. Yn sicr pe byddai gostyngiad pellach yn y grant, ni fyddai’n bosib cynnal y 

ddarpariaeth bresennol, ac mae’n debyg y byddai’n rhaid gwneud penderfyniadau 

anodd iawn ar ddyfodol ambell gynllun.  

Cefndir  

2.0   Mae’r Cynllun Comisiynu sydd ynghlwm, yn adlewyrchiad o’r gwaith sylweddol sydd  

        wedi ei wneud ers 2012, pan weddnewidiwyd Rhaglen Grant Cefnogi Pobl i  

 ganolbwyntio ar wasanaethau sy’n cyfarch materion sydd ynghlwm â llety ac atal 

digartrefedd, yn hytrach na chanolbwyntio ar wasanaethau oedd yn pwyso tuag at ofal 

cymdeithasol. O ganlyniad mae’r Cynllun Comisiynu a’r Cynllun Gwariant yn barhad o’r 

flwyddyn flaenorol, gyda diwygiadau bychain yn hytrach na newidiadau sylweddol yn 

nhrefniant comisiynu a chontractio ar gyfer diwallu anghenion ym Môn. 

 

2.1 Fe ellir nodi bod y newidiadau yng Nghynllun eleni, yn effeithio ar Y Grwpiau  

      Gwasanaeth fel a ganlyn: 

 

 Iechyd Meddwl – Cynyddu’r gwariant o £183,771 i £225,931. Bydd y newid yma 

yn adlewyrchu symud 5 uned oddi wrth maes gwasanaeth ar gyfer Pobl Sengl 25-

54 oed, sydd angen cefnogaeth i mewn i faes Iechyd Meddwl. Bydd y ddarpariaeth 

yma yn parhau i gael ei gyflenwi, fel rhan o’r un cytundeb, sef Tai yn Gyntaf gan y 

Wallich, ond er pwrpas adrodd a chyflwyno’r Cynllun Gwariant i Lywodraeth Cymru, 

bydd yn cael ei gofnodi ar gyfer defnyddwyr gwasanaeth Iechyd Meddwl. Bydd un 

uned ychwanegol o Lety â Chefnogaeth yn cael ei ddarparu yng Nghynllun Llawr Y 

Dref, Llangefni ar gost o £8,666. Bydd y ddarpariaeth arall o ran llety a 

chefnogaeth yn Heddfan, Llangefni ar gyfer 8 unigolyn ac un teulu yn Cybi Street, 

Caergybi a’r Gefnogaeth ar Wasgar ar gyfer 50 o unigolion  yn parhau heb newid. 

 

 Pobl 25-54 Oed sydd angen Cefnogaeth – Bydd y swm ar gyfer y Grŵp 

Gwasanaeth yma yn gostwng o  £169,972 i £135,978, oherwydd y newid sydd 

wedi ei amlinellu u uchod o ran cynyddu’r ddarpariaeth Iechyd Meddwl. 

 

 Gwasanaeth Generig – Er gwaethaf y ffaith bod Cefnogaeth sy’n Ymwneud â Thai 

yn gallu ymestyn hyd at ddwy flynedd, mae gennym dystiolaeth gryf bellach, bod 

rhai o’n defnyddwyr gwasanaeth yn parhau’n fregus wedi’r cyfnod yma. Felly, er 

mwyn lleihau pryderon ac osgoi nad yw sefyllfaoedd o’r fath yn  troi’n argyfyngau 

sydd angen ymyrraeth lefel uwch a chostus, megis darpariaeth statudol, mae 

gennym ddarpariaeth ychwanegol bellach fydd o fudd i’n defnyddwyr a’n 

ymyraethau mwy dwys. Bydd y Gwasanaeth Tai sydd eisoes yn darparu 

gwasanaeth generig ar gyfer hyd at 80 o bobl yr wythnos, hefyd yn darparu’r 

ymyrraeth barhaus yma i 60 o bobl ychwanegol. Bydd y gwasanaeth ar gael i bobl 

sydd wedi gadael darpariaeth flaenorol gyda deilliannau cadarnhaol, ddim hirach 

na 12 mis ynghynt, ac angen mynediad at gefnogaeth bellach. Bydd y gallu i gael  

mynediad at wasanaeth yn ôl a blaen am gyfnodau byr, er mwyn atal y perygl o 

argyfwng  pellach ddigwydd. Bydd trefniadau monitro yn digwydd trwy’r Pwynt 

Mynediad Sengl er mwyn sicrhau nad yw’r ymyrraeth yn un hir dymor ac yn creu 

dibyniaeth.  

 

 Larymau Cymunedol. Yn 2017 fe benderfynodd Grŵp Cynllunio Lleol Cefnogi 

Pobl i ddatgomisiynu  ariannu darpariaeth larymau cymunedol hefo arian Cefnogi 

Pobl. Gwnaethpwyd y penderfyniad yma er mwyn sicrhau ein bod yn cydymffurfio’n 

llwyr gydag argymhellion Adolygiad Aylward, ac er mwyn arall gyfeirio arian tuag at 

Gynlluniau sy’n benodol gysylltiedig ag atal digartrefedd  Bydd y cyfnod trosiannol 

yma’n dirwyn i ben ar 31.3.19, ac o’r 1.4.19, bydd angen i ddefnyddwyr unai 

ariannu’r ddarpariaeth o’u hincwm eu hunain neu dderbyn budd-dal neu gymorth 

gan Iechyd, os yn gymwys. 

 

3.0    Meysydd Newydd ar gyfer Datblygiad  

3.1   Camdriniaeth Yn Y Cartref 

        Mae Camdriniaeth yn y Cartref yn cael ei weld fel maes blaenoriaeth yn lleol ar Ynys 

Môn ac yn rhanbarthol yng Ngogledd Cymru. Ar hyn o bryd mae lloches ar gyfer  4 teulu, 

ynghyd â lloches wasgaredig sengl, sy’n gallu darparu llety â chefnogaeth mewn argyfwng 

i ferched neu ddynion. Yn ychwanegol i hyn rydym yn comisiynu 6 uned o gefnogaeth ar 

wasgar ar gyfer goroeswyr camdriniaeth, ynghyd â gwasanaeth IDVA i fyny i hyd at 14 o 

bobl yr wythnos. Oherwydd cynnydd anffodus yn y nifer o ddioddefwyr / goroeswyr 

camdriniaeth yn y cartref, rydym wedi cynyddu’r niferoedd sy’n cael gwasanaeth 

cefnogaeth ar wasgar i fyny at 30 yr wythnos. Mae hyn wedi golygu bod arian ychwanegol 

o £31k wedi ei ddyrannu i’r darparwr i’w galluogi i gyflogi swyddog arall. 

Wrth edrych ymlaen tuag at ail-fodelu’r ddarpariaeth gyfredol ac hanesyddol, rydym eisoes 

wedi sefydlu Grŵp Tasg a Gorffen o randdeiliaid allweddol, sy’n cynnwys cynrychiolaeth o 

Wasanaethau Plant ac Oedolion, Gwasanaeth Prawf, Heddlu Gogledd Cymru, 

Partneriaeth Diogelwch Cymunedol a’r darparwyr lleol i edrych ar adnabod bylchau yn y 

gwasanaethau cyfredol. Rydym yn gweithio’n rhyng asiantaethol gan geisio dwyn 

adnoddau o’r Rhaglenni Grant Plant a Chymunedau, ynghyd â Grant Cefnogaeth sy’n 

Ymwneud â Thai at ei gilydd, er mwyn llunio  gwasanaeth o’r newydd fydd yn: 

 Fodern ac addas i bwrpas, gan roi ystyriaeth i ddefnyddio model ‘tai diogel’; 

 Cynnig gwahanol opsiynau i deuluoedd ac unigolion sy’n dioddef neu oroesi 

camdriniaeth yn y cartref; 

 Cynnig gwasanaeth holistaidd ac yn osgoi dyblygu; 

 Rhoddi gwerth am arian; 

 Darpariaeth 24/7 o fewn llochesi. 

 

Bwriedir i gychwyn, cynnal cynllun peilot  am 3 mis fydd yn cynnig gwasanaeth holl 

gynhwysol trwy ymyrraeth ddwys ar fodel syn seiliedig ar Gynllun IFSS 

(Gwasanaeth Cefnogaeth Integredig i Deuluoedd). Byddwn wedyn yn cymharu 

deilliannau a chanlyniadau yn erbyn y ffordd draddodiadol, ac ystyried opsiynau ar 

gyfer mynd allan i dendr. Rydym yn gobeithio gwahodd ceisiadau i ddarparu 

gwasanaeth trwy dendr agored ar Safle GwerthwchiGymru, gan anelu y bydd y 

gwasanaeth  yn weithredol ar ei newydd wedd, erbyn  1.10.19. 

 3.2 Mae ail ddatblygu Cynllun Tai Gwarchod ar safle Llawr Y Dref, Llangefni, wedi 

darparu cyfleoedd i fod yn arloesol a chynhwysol. Fel landlord, mae’r Cyngor eisoes 

wedi cytuno i osod  2 eiddo ar gyfer diwallu anghenion pobl ag Anableddau Dysgu, 

gydag un ychwanegol ar gyfer anghenion iechyd meddwl. Darperir cefnogaeth 

gychwynnol yn y fan hyn ar gyfer  pwrpas symud ymlaen i fyw’n  annibynnol o fewn y 

gymuned, ac felly fe fydd lefel trosiant o fewn y tri eiddo yma o bosib yn uwch na’r 

unedau eraill ar y Cynllun. Cydnabyddir y bydd Cefnogaeth sy’n Ymwneud â Thai yn 

ffactor allweddol o ran cyflawni’r amcan i unigolion bregus, allu cynnal eu tenantiaeth.  

Cynigir felly o fewn y cylch comisiynu hwn, yn dilyn cael cymeradwyaeth gan y Grŵp 

Cynllunio Cefnogi Pobl Lleol, y dylai Cefnogi Pobl gyfrannu tuag at gost y gefnogaeth, 

ac y bydd effaith terfynu’r arian cefnogaeth ar wasgar, fel yr amlinellwyd uchod, yn 

cael ei leihau drwy gomisiynu cefnogaeth fel y soniwyd yn flaenorol, hyd at werth o 

£26,000, sydd gyfystyr ag £8,666 y flwyddyn ar gyfer y defnyddwyr gwasanaeth. 

3.7   Byddwn, yn parhau i ariannu Swydd Swyddog Un Pwynt Mynediad, sydd wedi bodoli 

ers mis Hydref 2017. Rhwng 1af Hydref a 31.12.18, derbyniwyd dros 1,200 o 

gyfeiriadau o wahanol asiantaethau, ar gyfer derbyn cefnogaeth sy’n ymwneud â thai, 

trwy arian Cefnogi Pobl. Yn ogystal rydym wedi gweld cynnydd o 77% o gyfeiriadau 

ers 1.1.19, gydag 159 o achosion wedi eu cyfeirio, ac os bydd tueddiad hyn yn parhau 

bydd nifer yr achosion wedi cynyddu ar gyfartaledd misol o 60 unigolyn i 106 am yr un 

cyfnod. Er ei bod efallai ychydig yn gynamserol i fod yn hollol sicr, ond ni ddylid 

diystyru’r cynnydd uchel a phryderus yma,  hefo cyflwyno Credyd Cynhwysol i fudd-

daliadau prif lif ar yr Ynys ers 4.12.18 

3.8 Byddwn hefyd yn parhau i gyflogi Swyddog Adsefydlu Pobl sy’n Gadael Carchar o 

fewn y Gwasanaeth Tai. Mae’r cynllun yma wedi profi’n llwyddiannus, gyda’r swyddog 

presennol wedi adeiladu perthynas ystyrlon gyda’r pedwar prif garchar sêr, CEM 

Berwyn, CEM Altcourse, CEM Stoke Heath a CEM Styall. Mae hyn wedi golygu bod: 

 nifer uchel o bobl sy’n gadael carchar wedi derbyn asesiadau digartrefedd cyn 

gadael y carchar, sydd wedi lleihau’r pwysau ar swyddogion opsiynau tai, trwy atal 

yr angen i’r unigolyn gyflwyno yn y Cyngor. 

 Galluogi penderfyniad cynt i sefydlu os oes dyletswydd ar y Gwasanaeth Tai i letya 

ai peidio. 

 Y Swyddog yn gallu gweithio hefo landlordiaid sector breifat a dod o hyd i eiddo 

priodol a fforddiadwy,  pan fydd yr unigolyn yn dychwelyd o’r carchar i’r gymuned. 

 Lleihau’r risg o ail droseddu a chynnig cyfeiriad dros dro neu barhaus y mae’r 

heddlu ac asiantaethau cyfiawnder troseddol eraill hefyd wedi ei gymeradwyo. 

  

4.0  Pwyllgor Cydweithio Rhanbarthol  

4.1  Mae Aelodau o Bwyllgor Cydweithio Rhanbarthol Gogledd Cymru, sy’n cynnwys  

       Deiliaid Portffolio a Phenaethiaid neu Uwch Reolwyr Gwasanaeth (Tai /  

       Gwasanaethau Cymdeithasol) yn awyddus i barhau gyda’r trefniant rhanbarthol o  

       ddefnyddio arian Grant Cefnogi Pobl ar gyfer y posibilrwydd o bwrcasu rhai  

       gwasanaethau a gomisiynir yn rhanbarthol o fewn meysydd  penodol, megis  

       camdriniaeth ddomestig, neu anghenion yn ymwneud â throseddu. Er mwyn cyflawni’r 

       nod hwn, mae wedi’i  gynnig ar Lefel Ranbarthol ac wedi’i gymeradwyo mewn  

       Byrddau Grwpiau Cynllunio Lleol ledled Gogledd Cymru y dylai pob Awdurdod Lleol  

       wneud cyfraniad o 0.5% o’r dyraniad blynyddol Cefnogi Pobl yn uniongyrchol.   

 

4.2   Yn seiliedig ar gyfraniad o 0.5%, byddai grant Ynys Môn ar gyfer darpariaeth leol yn  

        lleihau £13,219.00 . 

 

4.3   Blaenoriaethau’r  Pwyllgor Cydweithio Rhanbarthol Gogledd Cymru ar gyfer y 

        flwyddyn yw.  

 

 Anableddau Dysgu 

 Pobl Sy’n Gadael Carchar neu â Hanes o Droseddu 

 Pobl Sy’n Cysgu’r Stryd 

 Camdriniaeth yn y Cartref 

 Iechyd Meddwl  

 

5.0  Cynnydd Mewn Cyfeiriadau i’r Un Pwynt Mynediad Cefnogi Pobl 1af Ionawr a 

28ain, Chwefror 2019.  

 

Dylid hefyd nodi bod gwasanaethau craidd Cefnogi Pobl yn cynnig darpariaeth i 613  i 

ddefnyddwyr gwasanaeth yr wythnos, gyda 54 uned ychwanegol yn cael eu darparu ar 

hyn o bryd trwy Hafan Cymru a Digartref ( arian llithriant). Ar hyn o bryd dim ond 2 le allan 

o’r (667) 613 +54  uned sy’n wag ac mae hynny oherwydd na ellir lleoli 2 mewn un o eiddo 

CAIS, felly dim ond un sydd ynddo, ac i achos arall ddisgyn trwodd, yn ystod y dyddiau 

diwethaf, gan i un defnyddiwr gwasanaeth ddychwelyd i’r ddalfa.  

Mae’n debygol y bydd gennym restrau aros am wasanaeth cyn bo hir, oni bai bod y 

cynnydd diweddar yn lleihau’n sylweddol. Y tebygrwydd yw y bydd y sefyllfa’n gwaethygu 

fel y bydd effaith Credyd Cynhwysol yn gafael ymhellach ymysg ein dinasyddion bregus. 

  

6.0 Manylion Cyflwyniadau i Dîm Opsiynau Tai 1af  Ebrill 2018 – Chwefror 28 2019 

 

Yn ychwanegol dylid nodi bod 670 o bobl wedi cyflwyno i’r Gwasanaeth Tai yn ystod y 

flwyddyn ariannol gyfredol am unai gwybodaeth, cyngor neu gefnogaeth uniongyrchol.  

Mae’r 670 achos uchod wedi ei torri lawr fel a ganlyn yn unol â Rhannau perthnasol o fewn 

Deddf Tai (Cymru) 2014 

 

 244 o gyflwyniadau o dan Rhan  66 o’r Ddeddf ble mae dyletswydd ar y 

Gwasanaeth Tai i atal Digartrefedd (dyletswydd ‘ataliol’) pan yn gymwys ac o dan 

fygythiad o ddigartrefedd o fewn 56 diwrnod.  

 181 o gyflwyniadau o dan Rhan 73 ble mae dyletswydd ar y Gwasanaeth Tai i 

gynorthwyo i ddod o hyd i lety, gan gynnwys y Sector Breifat  ar gyfer person sy’n 

gymwys ac yn ddigartref ar y pryd.  

 

 95 o gyflwyniadau o dan Rhan 73 a 68  ble mae person sy’n ddigartref wedi eu 

lleoli mewn llety dros dro all gynnwys gwely a brecwast. 

 

 136 wedi cyflwyno o dan Rhan 60 o’r Ddeddf ble mae dyletswydd ar y Cyngor i 

gynnig Gwybodaeth, Cyngor a Chefnogaeth.  

 

 14 o achosion heb sefydlu pan ran o’r Ddeddf sy’n briodol ar hyn o bryd. 

Dylid nodi bod y manylion parthed y cyflwyniadau uchod i’r Gwasanaethau Tai yn seiliedig 

ar yr amgylchiadau cychwynnol ac fe all amgylchiadau unigolion newid ar unrhyw bryd 

fyddai wedyn yn penderfynu o dan pa ran o Ddeddf Tai (Cymru) 2014 y byddai pob achos 

unigol yn cael eu delio â hwynt.  

 

 

 

 

B – Pa opsiynau eraill wnaethoch chi eu hystyried a beth oedd eich rhesymau dros 

eu gwrthod ac/neu ddewis yr opsiwn hwn? 

 

Roedd y penderfyniadau yn seiliedig ar ymagwedd strategol a oedd yn canolbwyntio ar:   

 Gymhwysedd yn unol ag Amodau Grant y Rhaglenni Cefnogi Pobl; 

 Perthnasedd strategol yn unol â Nodau Corfforaethol Cyngor Sir Ynys Môn a’r 

Gwasanaethau Tai; 

 Ansawdd Gwasanaeth fel y gwiriwyd yn y rhaglen o adolygiadau manwl a 

ymgymerwyd â nhw yn ystod y flwyddyn ddiwethaf a’r tair mlynedd flaenorol. 

Cynhelir adroddiadau monitro pob chwe mis ac adolygiadau gwasanaeth 

cynhwysfawr pob tair blynedd; 

 Gwerth am arian yn dilyn ymarfer manwl a gynhaliwyd ar draws yr holl ddarparwyr 

a lefelau’r angen a nodwyd gan ddarparwyr pan fydd defnyddwyr gwasanaeth ag 

amrywiaeth o faterion amrywiol a chymhleth sydd angen cefnogaeth; 

 Sicrhau bod nodau ac amcanion Deddf Tai (Cymru) 2014, Deddf Gwasanaethau 

Cymdeithasol a Llesiant (Cymru) 2014 a Deddf Llesiant Cenedlaethau’r Dyfodol 

(Cymru) 2015 yn cael eu bodloni. 

 

Mae’r ffactorau uchod yn amlinellu’r rhesymeg a ddefnyddiwyd wrth ystyried gwahanol 

opsiynau ar gyfer lleihau cyllid mewn gwasanaethau penodol, ailfodelu eraill ac mewn rhai 

achosion, datgomisiynu yn llawn.   

C – Am ba reswm y mae hwn yn benderfyniad i’r Pwyllgor Gwaith? 

Mae’n un o ofynion Amodau’r Grant Rhaglen Cefnogi Pobl a nodir gan Lywodraeth Cymru, 

fod y Cynllun Blynyddol yn cael ei gymeradwyo ar Lefel Aelodau Etholedig Lleol.   

 
 

CH – A yw’r penderfyniad hwn yn gyson â’r polisi a gymeradwywyd gan y Cyngor 

llawn? 

Ddim yn berthnasol. 

 

 
 

D – A yw’r penderfyniad hwn o fewn y gyllideb a gymeradwywyd gan y Cyngor? 

Ddim yn berthnasol – Mae Cefnogi Pobl yn Raglen Grant Llywodraeth Cymru.  

 

 
                    

                         

DD – Gyda phwy wnaethoch chi ymgynghori?  Beth oedd eu sylwadau? 

1 Prif Weithredwr / Uwch Dîm 
Arweinyddiaeth (UDA) 
(mandadol) 

Cytuno gyda’r argymhellion  gan ddatgan 
bod Gwasnaethau Cefnogi Pobl yn greiddiol 
er mwyn gallu diwallu anghenion pobl 
fregus Ynys Môn.  
 
. 

2 

 

Cyllid / Adran 151 
(mandadol)  

Gweler uchod.  

3 Cyfreithiol / Swyddog Monitro 
(mandadol)  

Ychwanegu data sy’n dangos cynydd 
sylweddol mewn cyfeiriadau i’r Un Pwynt 
Mynediad Sengl Cefnogi Pobl a 
chyflwyniadau i’r Gwasanaeth Tai. Daeth y 
data yma i’n sylw yn dilyn cwblhau’r cynllun 
gwariant o fewn yr amser penodol ar gyfer 
ei anfon at Lywodraeth Cymru – teimlwyd y 
byddai ei gynnwys yn yr adroddiad yn ei 
gwneud yn haws i uniaethu  ac yn fwy 
ystyrlon ar gyfer y gynulleidfa 

4 Adnoddau Dynol (AD) Dim Sylw  

5 Eiddo Ddim yn berthnasol 

6 Technoleg Gwybodaeth Cyfathrebu 
(TGCh) 

Ddim yn berthnasol 

7 Sgriwtini Ddim yn berthnasol 

8 Aelodau Lleol Ddim yn berthnasol 

9 Unrhyw gyrff allanol / arall/eraill Rydym wedi ymgynghori gyda’n holl 
ddarparwyr parthed y cynlluniau a’r 
datblygiadau arfaethedig 

 
 

E – Risgiau ac unrhyw gamau lliniaru (os yn berthnasol) 

1 Economaidd Rhagwelir na fydd datgomisiynu y larymau 
yn llawn yn cael dim effaith economaidd o 
gwbl gan mai cost cyfalaf y monitro a’r 
cyfarpar oedd yn cael ei dalu o arian 
Cefnogi Pobl, ac y bydd hynny yn parhau, 
boed o ffynhonnell arall, neu wedi eu hunan 
ariannu gan y defnyddiwr gwasanaeth. 
 
.  

2 Gwrthdlodi Ni ragwelir unrhyw effaith uniongyrchol o 

ganlyniad i newidiadau er gallai newidiadau 

polisi cymdeithasol, yn enwedig diwygio 

lles, waethygu amgylchiadau ar gyfer rhai 

unigolion bregus a / neu unigolion a 

theuluoedd anhrefnus.  Mae cynnydd 

sylweddol wedi ei gofnodi yn nifer  yr 

achosion sydd wedi eu cyflwyno ym mis 

Ionawr a Chwefror 2019. Mae hyn yn gyson 

gyda phrofiad ardaloedd eraill ac yn dilyn ac 

yn rhoi rheswm i gredu y gall fod o 

ganlyniad i gyflwyno Credyd Uniongyrchol i 

mewn i drefn prif lif. 

3 Trosedd ac Anrhefn Dim effaith uniongyrchol o’r strategaeth. 
Fodd bynnag, byddai cynnydd mewn 
trosedd ac anrhefn o ganlyniad i newid 
mewn polisi cymdeithasol a mwy o dlodi yn 
golygu mwy o alw na chyflenwad ac anallu i 
fodloni anghenion sy’n cynyddu.  Gallai hyn 
gael effaith sylweddol ar ddefnyddwyr 
gwasanaeth a darparwyr ac yn enwedig o 
ystyried anghenion anhrefnus a chymhleth 
rhai o’r defnyddwyr gwasanaeth sydd angen 
cefnogaeth ac ymyrraeth aml-asiantaethol. 
Rydym eisoes dros y misoedd olaf, wedi 
gweld cynnydd yn y niferoedd sy’n gadael 
carchar angen cefnogaeth, ynghyd â 
chynnydd mewn camdriniaeth yn y cartref. 

4 Amgylcheddol  Ddim yn berthnasol  

5 Cydraddoldebau  Mae Asesiad Effaith Cydraddoldeb wedi’i 
gynnwys o fewn y Strategaeth Comisiynu 
Leol a rannwyd yn flaenorol.   

6 Cytundebau Canlyniad Mae darparwyr Cefnogi Pobl yn gorfod 
glynu wrth fframwaith canlyniadau 
mandadol a ragnodir gan Lywodraeth 
Cymru.   

7 Arall Ddim yn Berthnasol  

 
 

F - Atodiadau: 

Grant Rhaglen Cefnogi Pobl - Strategaeth Comisiynu Lleol Diweddariad 2019- 2020 

 
 

FF - Papurau Cefndir (cysylltwch os gwelwch yn dda gydag awdur yr Adroddiad am 

unrhyw wybodaeth bellach): 

CYNGOR SIR YNYS MÔN  

Adroddiad i Pwyllgor Gwaith  

Dyddiad  
25.3.19  

Pwnc Diweddariad Blynyddol Cynllun Comisiynu 2019/20 

Pennaeth Gwasanaeth  Ned Michael  

Swyddog(ion) 
Arweiniol  

Elliw Llyr Rheolwr Gwasanaeth Uned Polisi, 
Comisiynu a Strategaeth Tai 
 
Arwel Jones, Prif Swyddog Datblygu, Gwasanaethau 
Tai.    
 

Swyddog Cyswllt  Arwel Jones, Prif Swyddog Datblygu, Gwasanaethau 
Tai.    
 

 

1.0 Pwrpas  

Mae tri amcan i’r Adroddiad hwn ac mae’n darparu’r canlynol:  

 Proffil o’r gwariant presennol yn seiliedig ar ddyraniad y Grant Rhaglen 

Cefnogi Pobl cyfredol ar gyfer Ynys Môn o £2,643,866. Ar hyn o bryd, mae 

99.71% (£2,636,198.79) wedi ei glustnodi a rhagwelir y bydd tanwariant o 

£7,599 sydd gyfwerth â 0.29% o gyfanswm y grant a ddyrannwyd.  

 Darparu cynllun gwariant arfaethedig ar gyfer 2019/20 yn seiliedig ar yr un 

dyraniad â’r 4 blynedd diwethaf, sef £2,643,866.  

 Gweithredu fel y Cynllun Comisiynu Lleol Cefnogi Pobl ar gyfer 2019/20.       

 

2.0 Cyllideb 2018/19  

2.1 Gellir gweld dadansoddiad o’r proffil gwariant a’r Cynllun Gwariant arfaethedig ar 

gyfer 2019/20 yn Atodiad 1 o'r ddogfen hon.       

 

3.0 Anghenion Defnyddiwr Gwasanaeth a data allweddol arall   

3.1 Mae dadansoddiad o’r anghenion ar y pwynt o ofyn am wasanaethau, ynghyd â 

data allweddol arall mewn perthynas â demograffeg, digartrefedd a ffactorau 

cymdeithasol allweddol eraill i’w gweld yn Atodiad 2 o’r ddogfen hon.    

4.0 Grwpiau Gwasanaeth 

4.1 Camdriniaeth Ddomestig  

Mae Camdriniaeth Ddomestig wedi’i adnabod fel maes blaenoriaeth lleol a 

rhanbarthol ar gyfer ei datblygu yn ystod 2019/20 yn dilyn cyflwyno Deddf 

VAWDASV 2015 a Byrddau Comisiynu a Llywodraethiant rhanbarthol Gogledd 

Cymru. Mae gwaith yn parhau ar lefelau cenedlaethol, rhanbarthol a lleol i ail fodelu 

gwasanaethau ar gyfer y rhai hynny sydd wedi goroesi camdriniaeth ddomestig, tra 

hefyd yn cydnabod yr angen i weithio ar draws asiantaethau gyda’r rhai sydd wedi 

cyflawni troseddau. Mae’r diagram canlynol, sydd wedi’i gymryd o Gynllun Strategol 

Rhanbarthol Gogledd Cymru ar gyfer 19/20 yn darparu trosolwg o’r argymhellion, 

cyraeddiadau a chynnydd a wnaed ar lefel ranbarthol yn ystod 2018.   

Argymhellion y cytunwyd arnynt 
yng Nghyd-bwyllgor Rhanbarthol 
Tachwedd 2017: 
 

 

Cyraeddiadau / Cynnydd yn 2018 
 

 

 

 

•Caderiydd RCC bellach yn aelod o'r Bwrdd 
VAWDASV, mae gan Bwrdd VAWDASV Grŵp Tasg a 
Gorffen Comisiynu ar y Cyd gyda Swyddogion 
Arweiniol Cefnogi Pobl, mae'r Asesiad Anghenion 
VAWDASV a ffurfiodd y Strategaeth VAWDASV 
wedi ei rannu yn y grŵp hwn. Mae'r Cydlynydd 
Camdriniaeth Ddomestig Rhanbarthol yn 
mynychu'r Is-grŵp RCC. Mae cysylltiadau wedi eu 
sefydlu ac ymgynghorwyd yn helaeth ar y 
Strategaeth VAWDASV gar draws yr RCC. 

Is-grwpiau RCC a Chydweithwyr 
Camdriniaeth Ddomestig i gynnal 
cyfarfod pellach er mwyn trafod 

canlyniadau'r Asesiad Anghenion a'r 
bylchau a gafodd eu hadnabod yn erbyn 
y ddarpariaeth bresennol sydd ar gael.  

•Mae pob Awdurdod Lleol wedi ymrwymo i 
ddyrannu cyfran o'u grant Cefnogi Pobl tuag at 
gydweithio â'r Bwrdd VAWDASV, bydd yr 
ymwrwymiad hwn wedi ei ddyrannu i'r 
gwasanaeth IDVA Rhanbarthol a chaledu targed. 

•MAE HYN YN DDIBYNNOL AR GADARNHAD Y 
GRŴP CYNLLUNIO CP

I bob Awdurdod Lleol ddyrannu canran 
o'r Grant Rhaglen Cefnogi Pobl ar gyfer 

unrhyw flaenoriaethau rhanbarthol yn y 
dyfodol. 

•Cyfran o'r Grant Cefnogi Pobl wedi ei glustnodi ar 
gyfer y Gwasanaeth IDVA Rhanbarthol a Chaledu 
Targed YN AMODOL AR GADARNHAD

•Gwasaneth IDVA Rhanbarthol i ddechrau yn 2019 

Gwasanaeth Ymgynghorwyr 
Camdriniaeth Ddomestig Annibynnol 

Rhanbarthol  - i'r RCC gytuno i'r opsiwn 
hwn gael ei ymchwilio ymhellach gan yr 

Is-grŵp RCC.

Mae trafodaethau yn parhau mewn perthynas â chomisiynu Gwasanaethau IDVA, y 

mae £12,000 wedi’i glustnodi ar ei gyfer o gyllideb CP Ynys Môn. Rhagwelir y bydd y 

gwasanaeth hwn yn cael ei ddarparu ar lefel ranbarthol yn ystod 2019/20. Mae’r 

union ddyddiad eto i’w gadarnhau a bydd unrhyw drosglwyddiad yn destun proses 

gaffael lawn, a arweinir gan Gomisiynydd Heddlu a Throsedd Gogledd Cymru.    

O safbwynt lleol, mae trafodaethau wedi dechrau gyda rhanddeiliaid allweddol, 

megis y Gwasanaethau Cymdeithasol, Iechyd, Addysg, y Gwasanaeth Prawf a 

Darparwyr 3ydd Sector, mewn perthynas ag ailfodelu’r gwasanaethau presennol ar yr 

Ynys. Rhagwelir y bydd rhanddeiliaid allweddol o fewn y Grant Cymorth Tai a’r Grant 

Plant a Chymunedau yn cytuno i gyfuno cyllidebau er mwyn creu gwasanaeth 

cyfannol a fydd yn cwmpasu gwasanaethau sy’n seiliedig ar lety â chefnogaeth, ar y 

cyd ag ymyrraeth statudol yn cynnwys gwaith amddiffyn plant sy’n cael ei wneud ar 

hyn o bryd gan ein Cydweithwyr yn y Gwasanaethau Cymdeithasol.  

Mae’r ffurflenni CID 16 a gyflwynir gan yr Heddlu ynghyd â data rheoli perfformiad 

gan Gorwel (gweler atodiad 2), yn dynodi bod achosion o gamdriniaeth ddomestig yn 

parhau i gynyddu, gyda nifer o achosion yn dangos bod anghenion cymhleth a heriol 

yn bodoli ymysg y rhai hynny sydd wedi goroesi. Mae wedi bod yn amlwg ers peth 

amser bod Gorwel wedi bod yn darparu tua 25 i 30 uned o gymorth fel y bo’r angen 

bob wythnos, er mai dim ond contract ar gyfer 6 sydd ganddynt. Mae cyllid llithriant 

wedi ei ddarparu fel y gall Gorwel gyflogi staff ychwanegol er mwyn delio â’r angen 

cynyddol. Rhagwelir y bydd nifer yr achosion yn codi yn ystod 2019 oherwydd y 

cynnydd yn y  problemau cymdeithasol economaidd a’r nifer gynyddol o deuluoedd 

sy’n byw mewn tlodi ar yr ynys. Mae angen ail dendro’r maes gwasanaeth hwn yn 

ystod blwyddyn ariannol 2019/20 a hynny o ran sicrhau bod y trefniadau presennol 

ar gyfer darparu gwasanaeth yn bodloni’r anghenion lleol, ynghyd â’r angen i 

gydymffurfio â Rheolau Caffael Ewropeaidd.     

Bwriedir drafftio’r amserlen ar gyfer y tendr i ddarparu gwasanaethau camdriniaeth 

ddomestig yn y dyfodol yn ystod Chwarter 1 o 2019/20, gyda’r nod o ddarparu’r 

ddarpariaeth a ail fodelwyd o tua Hydref 2019 ymlaen. Yn y cyfamser, argymhellir 

bod cyllid Cefnogi Pobl craidd ar gyfer y gwasanaeth hwn yn parhau ar yr un lefel, 

sef £162,752 y flwyddyn.    

Argymhelliad y Swyddog Arweiniol – Parhau â’r trefniadau ariannu fel y 

dangosir uchod.  

Penderfyniad SPPG: Cymeradwyo’r argymhelliad 

 

4.2 Anableddau Dysgu  

Mae lefel y buddsoddiad Cefnogi Pobl o fewn Anableddau Dysgu wedi gostwng yn 

sylweddol dros y 5 mlynedd diwethaf. Ar hyn o bryd, mae anableddau dysgu yn cyfri 

am 18% o wariant Cefnogi Pobl, o gymharu â 33% 5 mlynedd yn ôl.  

Er y gwaith sylweddol sydd wedi cael ei wneud ar draws y mwyafrif o Awdurdodau 

Lleol yng Ngogledd Cymru ers 2017 (fel y gwelir yn y diagram isod) mae 

Llywodraeth Cymru yn parhau gyda’r ymrwymiad i adolygu’r lefelau gwariant a 

fuddsoddwyd yn y grŵp gwasanaeth hwn. Disgwylir dogfen arweiniad newydd yn 

ystod y flwyddyn ariannol nesaf, a all arwain at risgiau pellach o ostyngiadau 

ychwanegol yn y gwasanaethau a ariennir gan Cefnogi Pobl ar gyfer pobl ag 

Anableddau Dysgu.  

 

Tra rydym yn disgwyl cadarnhad ac arweiniad pellach gan Lywodraeth Cymru, mae 

gwaith yn parhau i fynd rhagddo ar lefel gorfforaethol ac ar lefel leol er mwyn ail 

fodelu’r ddarpariaeth bresennol fewnol ac allanol ar gyfer y grŵp defnyddwyr hwn.   

Ar adeg ysgrifennu’r adroddiad, mae dwy uned llety symud ymlaen yn cael eu 

hailwampio ac mae’r gwaith bron â’i gwblhau, a hynny o fewn cynllun tai gwarchod 

sy’n berchen i’r Cyngor, gyda’r bwriad y bydd ar gael i bobl ag anableddau dysgu er 

mwyn eu cefnogi tuag at fod yn annibynnol.   

Roedd cyfanswm y gyllideb a ddyrannwyd i bobl ifanc ag anableddau dysgu ar gyfer 

2018/19 yn £479,266. Fodd bynnag, oherwydd i un gwasanaeth gael ei drosglwyddo 

i’r ddarpariaeth gofal iechyd parhaus, tra’n aros yn yr llety â chefnogaeth, ynghyd â 

gostyngiadau yn y ddarpariaeth ar gyfer defnyddiwr gwasanaeth arall a 

phenderfyniad Gofal Cymdeithasol Oedolion i beidio â defnyddio Helidon, gan olygu 

bod 22 awr wedi eu digomisiynu; o ganlyniad, disgwylir gostyngiad o £48,531 yn y 

gwariant gwirioneddol. Bydd y swm hwn yn cael ei wrthbwyso yn erbyn dwy uned 

newydd yn Llawr y Dref ar gost gyfun o £17,333. Bydd y gyllideb a ddyrennir mewn 

perthynas â’r contractau presennol felly £27,996 yn uwch na’r gwariant presennol a 

ragwelir ar gyfer 2018/19 ond bydd dal yn llai na’r swm gwreiddiol a ddyrannwyd ar 

gyfer 2018/19, oherwydd y ffactorau a amlinellwyd uchod.   

Argymhelliad y Swyddog Arweiniol – Yn unol â’r trefniadau cytundebol 

presennol ac yn cynnwys 2 uned bellach o Lety â Chymorth yn Llawr y Dref, 

buddsoddi £458,730 ar gyfer pobl ag Anableddau Dysgu.    

Penderfyniad SPPG: Cymeradwyo’r argymhelliad 

 

•Mae Gogledd Cymru wedi adolygu eu gwasanaeth 
Anableddau Dysgu er mwyn sicrhau bod pawb sy'n 
derbyn y grant Cefnogi Pobl ar gyfer Anableddau 
Dysgu yn gymwys i'w gael 

Edrych ar y cyllid presennol a 
chymhwyster y gwasanaethau 

Cefnogi Pobl ar gyfer y grŵp hwn o 
gleientiaid. 

•Yn ystod datblygiad y gwaith hwn, rhannwyd arfeion 
gorau yng nghyfarfod Rhwydwaith Rhannu Gwybodaeth 
Cefnogi Pobl Gogledd Cymru a'r Cyfarfod Is-grŵp RCC. 

Dysgu'r arferion gorau gan bob 
Awdurdod 

•Mae hyn wedi'i gyflawni - y weithred hon wedi ei 
hymgorffori yn y meini prawf cymhwyster mewn 
perthynas â darparu cyllid Cefnogi Pobl ar gyfer 
Anableddau Dysgu.

Dadansoddi sut mae gwasanaethau 
presennol yn gysylltiedig â'r agenda 
atal digartrefedd a mynd i'r afael â 

thlodi 

4.3 Iechyd Meddwl  

Ar adeg ysgrifennu, mae’r gwasanaeth penodol ar gyfer pobl sydd ag anghenion tai 

sy’n gysylltiedig ag iechyd meddwl yn cael ei adolygu fel rhan o gylch 3 blynedd. 

Mae opsiwn yn y contract presennol i ymestyn y ddarpariaeth am 3 blynedd pellach 

ar drefniant blwyddyn ar flwyddyn, yn seiliedig ar gydymffurfiaeth â’r contract, 

darpariaeth gwasanaeth boddhaol a'r cyllid sydd ar gael.   

Mae ymweliadau monitro a gynhaliwyd yn ystod y deuddeg mis diwethaf, ynghyd â 

data perfformiad, wedi dynodi bod y galw yn parhau i fod yn uchel. Yn wir, 

anghenion sy’n gysylltiedig ag iechyd meddwl yw’r rheswm a gofnodwyd fwyaf ar 

gyfer cyfeirio at y Pwynt Mynediad Sengl ar gyfer Cefnogi Pobl (gweler atodiad 2). 

Mae’r gwasanaeth wedi cyflawni nifer o ganlyniadau positif ar gyfer ei ddefnyddwyr 

gwasanaeth, a gellir priodoli sawl un ohonynt i’r Hybiau Llesiant o fewn y gymuned, a 

arweinir gan y defnyddwyr eu hunain.   

Yn ychwanegol, mae 5 uned o ddarpariaeth Tai yn Gyntaf wedi cael eu trosglwyddo 

o’r Gwasanaethau ar gyfer Pobl Sengl 25-54 oed ar y Cynllun Gwariant ar Iechyd 

Meddwl, gan mai’r angen blaenorol yn hytrach na’r un diwethaf yw’r angen arweiniol 

dynodedig, er bod y ddau yn cael eu darparu gan y Wallich fel rhan o’r un prosiect. O 

ystyried y cysylltiad cryf rhwng anghenion iechyd meddwl a digartrefedd neu’r risg o 

ddigartrefedd, mae heb os yn parhau i fod yn faes gwasanaeth strategol berthnasol 

o fewn yr agenda atal digartrefedd.    

Cytunwyd i ddechrau y byddai tair uned o lety â chymorth ar gael i Bobl ag 

Anableddau Dysgu ym mhrosiect newydd Llawr y Dref a fyddai’n cael ei ail agor cyn 

hir. Yn anffodus, ni fu modd i’r Gwasanaethau Cymdeithasol ond dyrannu unedau ar 

gyfer dau o bobl ag Anableddau Dysgu, felly yn dilyn trafodaethau pellach â’r 

Gwasanaethau Tai a Gwasanaethau Cymdeithasol, cytunwyd i ddyrannu gweddill yr 

eiddo i unigolyn ag anghenion iechyd meddwl, unwaith eto at ddibenion symud 

ymlaen.  

Argymhelliad y Swyddog Arweiniol–  

Ymestyn y ddarpariaeth am 12 mis ychwanegol hyd nes y cynhelir adolygiad 

boddhaol.  

Cynyddu lefel y buddsoddiad a ddangosir ar y Cynllun Gwariant ar gyfer pobl 

ag anghenion iechyd meddwl o £183,771 i £225,931 er mwyn adlewyrchu’r 5 

uned a fydd yn cael eu trosglwyddo o’r Gwasanaethau Cefnogi ar gyfer Pobl 

Sengl 25-54 oed ynghyd ag 1 uned bellach ar gyfer symud pobl ymlaen yn 

Llawr y Dref.   

Penderfyniad SPPG: Cymeradwyo’r argymhelliad 

4.4 Troseddu / Camddefnyddio Sylweddau / Generig    

Ar amser ysgrifennu, mae’r gwasanaeth dynodedig ar gyfer pobl ag anghenion tai 

sy’n gysylltiedig â Throseddu, Camddefnyddio Sylweddau ac anghenion generig, yn 

cael ei adolygu fel rhan o gylch 3 blynedd. Mae opsiwn yn y contract presennol i 

ymestyn y ddarpariaeth am 3 blynedd bellach, yn seiliedig ar gydymffurfiaeth â’r 

contract, darpariaeth gwasanaeth boddhaol a’r cyllid sydd ar gael.    

Mae ymweliadau monitro a gynhaliwyd yn ystod y deuddeg mis diwethaf wedi dynodi 

bod y galw yn parhau i fod yn uchel ac ar adeg lle  mae cysylltiad amlwg rhwng yr 

anghenion uchod â’r lefelau cynyddol o ddigartrefedd. Mae’n rhesymol felly i gymryd 

bod y gwasanaeth yn parhau i fod yn strategol berthnasol. Yn fwy na hynny, mae’r 

Swyddog Adsefydlu Carcharorion a gomisiynwyd yn flaenorol drwy’r Grant Atal 

Digartrefedd ers Ebrill 2018 wedi ei gomisiynu yn uniongyrchol drwy’r Grant Cefnogi 

Pobl. Mae’r trefniant hwn wedi gweithio’n dda ac wedi galluogi CAIS i ganolbwyntio 

ar gefnogaeth wedi’i dargedu ar gyfer y troseddwyr hynny sy’n byw yn y gymuned ac 

sydd â risg o aildroseddu. Mewn cymhariaeth, mae’r Swyddog Adsefydlu 

Carcharorion, sy’n gyflogedig gan y Cyngor, yn gallu canolbwyntio ar waith y mae 

angen ei wneud cyn i droseddwyr gael eu rhyddhau  gyda’r carchardai a’r 

troseddwyr ac yn gallu cydweithio’n agos â’r gwasanaeth Opsiynau Tai er mwyn dod 

o hyd i lety addas cyn y dyddiad rhyddhau. Am fwy o fanylion, gweler y paragraff ar y 

Swyddog Adsefydlu Carcharorion.     

 

Argymhelliad y Swyddog Arweiniol – Parhau â’r lefel bresennol o gyllid 

yn unol â’r cytundeb cytundebol £48,625.39, £135,065.88, a £102,439.00 ar 

gyfer darpariaeth generig. Ymestyn y ddarpariaeth am 12 mis ychwanegol yn 

amodol ar adolygiad boddhaol.      

Cynnwys swydd y Swyddog Adsefydlu Carcharorion o fewn y Categori Grŵp 

Troseddwyr.  

Penderfyniad SPPG: Cymeradwyo’r argymhelliad 

 

 

4.5 Pobl ifanc  

Yn dilyn yr ymarfer tendr a gynhaliwyd ym mis Tachwedd 2017 a benderfynodd y 

byddai’r gwerth cytundebol rhwng 1.4.18 a 31.3.2021 yn £487,697.13, mae’r 

flwyddyn ariannol bresennol wedi bod yn un o gyfnerthiad pellach ar gyfer y maes 

gwasanaeth hwn. Mae’r galw yn parhau i fod yn hynod o uchel, gyda thystiolaeth 

anecdotaidd o’r cyfeiriadau a dderbyniwyd gan y Pwynt Mynediad Sengl bod y rhai 

sy’n cyflwyno eu hunain o fewn y grŵp oedran hwn, yn ymddangos fel petaent â 

lefelau cynyddol o anghenion cymhleth ac ymddygiad heriol. Mae’n ymddangos mai 

camddefnyddio sylweddau, iechyd meddwl a hanes o droseddu yw’r prif faterion 

ymysg y grŵp defnyddwyr bregus hwn.      

Argymhelliad y Swyddog Arweiniol – Parhau i ddarparu’r Contract am y 

pris a gytunwyd, sef £497,697.  

Penderfyniad SPPG: Cymeradwyo’r argymhelliad 

 

 

4.6 Rhieni Sengl Ifanc Bregus   

Mae mwyafrif helaeth y rhieni sengl ifanc bregus a gefnogir fel rhan o’r contract hwn 

â phrofiad o gamdriniaeth ddomestig, a nodir fel angen eilaidd. O ystyried nifer yr 

anghenion eilaidd a gysylltir yn uniongyrchol â chamdriniaeth ddomestig, gwnaed 

argymhelliad yn flaenorol i uno’r gwasanaeth hwn gyda’r ddarpariaeth benodedig ar 

gyfer camdriniaeth ddomestig.  

Adolygwyd y gwasanaeth hwn fel rhan o gylch tair blynedd cyn penderfynu ar y 

trefniadau comisiynu ar gyfer y dyfodol. Yn dilyn argymhellion y Swyddog Adolygu, 

mae nifer yr unedau a ddarperir bob wythnos wedi cynyddu o 12 i 15 am ddim cost 

ychwanegol i’r Rhaglen CP, tra bo nifer yr unedau llety â chefnogaeth yn parhau i 

fod yn 4 uned.   

Fodd bynnag, bydd angen gwneud penderfyniad yn ystod Chwarter 1 a 2, 2019 o 

ran a fyddwn yn parhau â gwasanaeth penodol ar gyfer rhieni sengl bregus ai peidio 

ynteu a fyddwn yn dosbarthu rhan o’r cyllid neu’r holl gyllid i’r ddarpariaeth 

camdriniaeth ddomestig a / neu wasanaethau eraill.  

Yn y cyfamser, argymhellir bod cynllun gwariant 2019/20 yn cynnwys y lefelau 

presennol o gyllid a'r ddarpariaeth bresennol ar gyfer y grŵp / defnyddwyr 

gwasanaeth hwn.  

 

Argymhelliad y Swyddog Arweiniol – Parhau i ddarparu’r gwasanaeth am y 

pris cytundebol presennol a gytunwyd sef £74,189.00, tan i’r model 

camdriniaeth ddomestig gael ei gwblhau’n derfynol. Gallai hyn olygu un ai ail-

gomisiynu neu ail-fodelu neu ddigomisiynu’r gwasanaeth yn llawn yn ystod 

blwyddyn ariannol 2019/20.      

Penderfyniad SPPG: Cymeradwyo’r argymhelliad 

 

 

4.7 Cefnogaeth i Bobl Sengl 25-54 oed drwy’r Model Darparu Tai yn Gyntaf – 

Cafodd y gwasanaeth Tai yn Gyntaf ei ail ddyfarnu i’r Wallich o Ebrill 2018, am 

gyfnod o 3 blynedd am £169,972.44 y flwyddyn. Darperir cyfanswm o 25 uned o 

gefnogaeth.      



8 
 

Ers ei gyflwyno, mae Tai yn Gyntaf wedi dangos ei werth drwy sicrhau bod y bobl 

sengl 25-54 oed sydd ag anghenion cymorth yn cael eu cynorthwyo a’u hannog i 

gynnal eu tenantiaethau gyda 79% o sampl o'r 119 o’r bobl gyntaf a gefnogwyd, wedi 

eu cofnodi fel rhai a oedd yn byw yn annibynnol ar ôl i’r gefnogaeth ddod i ben. 

Roedd y model mor llwyddiannus - o ran galluogi unigolion hynod fregus i allu 

llwyddo yn eu llety ac i beidio â chyflwyno eu hunain yn ddigartref - bod y 

ddarpariaeth bellach wedi ei hymestyn i gefnogi pobl ag iechyd meddwl fel angen 

arweiniol. Mae cyfanswm o 5 uned o’r 25 a ddarperir bob wythnos bellach wedi eu 

dynodi ar gyfer pobl ag anghenion iechyd meddwl. Er bod y Wallich yn derbyn un 

taliad misol ar gyfer y cyfan o’r 25 o unedau a ddarperir, mae angen i’r Cynllun 

Gwariant ar gyfer 2019/20 gael ei ddiwygio er mwyn adlewyrchu’r adnodd 

ychwanegol a fuddsoddwyd mewn iechyd meddwl gyda gostyngiad cyfatebol yn nifer 

y bobl sengl 25-54 oed sy’n derbyn cymorth.    

Argymhelliad y Swyddog Arweiniol – Gostwng lefel y buddsoddiad a 

ddangosir ar y Cynllun Gwariant ar gyfer Gwasanaethau i Bobl Sengl 25 – 54 

oed £33,994 a throsglwyddo’r arian i’r categori Iechyd Meddwl.   

Penderfyniad SPPG: Cymeradwyo’r argymhelliad 

 

4.8 Pobl Hŷn – 

Ar amser ysgrifennu, mae cynlluniau ar y gweill i ddechrau ar yr adolygiad tair 

blynedd o’r gwasanaeth deiliadaeth niwtral ar gyfer pobl hŷn. Ar yr amod fod 

canlyniad yr adolygiad yn foddhaol, gellir ymestyn y trefniadau presennol am dair 

blynedd pellach, ar sail blwyddyn ar flwyddyn, yn amodol ar gydymffurfio â’r contract, 

cyllid sydd ar gael a darpariaeth gwasanaeth o safon. Ers comisiynu’r gwasanaeth 

hwn i ddisodli’r gwasanaeth warden blaenorol a oedd ar gyfer tenantiaid y Cyngor yn 

unig, mae’r prosiect wedi tyfu o ran poblogrwydd gan gynnig mynediad cyfartal i 

unrhyw berson neu gwpwl dros 55 oed sydd angen cymorth i allu byw’n annibynnol 

neu sydd â risg o fod yn ddigartref. Mae’r gwasanaeth hefyd wedi galluogi mynediad 

cyfartal a gwerth ychwanegol i weithgareddau cymdeithasol eraill megis gerddi 

llysiau, prosiectau clwb crefft a gwnïo ynghyd â hyrwyddo mynediad ac atgyfeirio at y 

3 Clwb ‘Heneiddio’n Dda’ sydd wedi eu lleoli yn Llangefni, Amlwch a Brynsiencyn. 

Comisiynir y prosiect i ddarparu dwy awr o gefnogaeth wedi’i dargedu ar gyfer o leiaf 

150 o bobl yr wythnos. Fodd bynnag, o ganlyniad i lefel y galw a’r gwahanol lefelau o 

angen, sefydlwyd o’r wybodaeth rheoli perfformiad a dderbyniwyd gan y Pwynt 

Mynediad Sengl, bod dros 180 o bobl yr wythnos wedi eu cefnogi a hynny am gyfnod 

sefydlog o amser.         

 

Yn dilyn adolygiad gwasanaeth o Gynlluniau Tai â Chefnogaeth, Clwyd Alyn ym Mro 

Trehinon, Amlwch a Min Yr Afon, Benllech, argymhellwyd yn adroddiad y Swyddog 

Adolygu y dylid digomisiynu’r gwasanaethau hwn, o 1.4.19, ar y sail nad oedd y naill 

gynllun na’r llall yn bodloni’r meini prawf cymhwyster ar gyfer Cefnogaeth sy’n 

Gysylltiedig â Thai, a’i fod yn darparu gwasanaeth a oedd yn ymwneud mwy â 

rheolaeth tai. Nodwyd arbediad o £8,877 i’w fuddsoddi mewn darpariaethau 

gwasanaeth amgen.   

 

Argymhelliad y Swyddog Arweiniol-  

1.Hyd nes y cynhelir adolygiad gwasanaeth boddhaol, ymestyn y cyfnod o 

gyllid ar gyfer y cymorth wedi’i dargedu ar gyfer pobl dros 55 oed am gyfnod o 

12 mis pellach i ddechrau yn unol â’r cytundeb ar gyfer y swm o £340,853,59.   

2. Fel y cytunwyd yn flaenorol gyda’r Grŵp Cynllunio SP, cwblhau’r broses 

ddigomisiynu ar gyfer Gwasanaeth Warden Clwyd Alyn, gan leihau 

buddsoddiad yn y grŵp defnyddwyr hwn £8,877.00   

Penderfyniad SPPG: Cymeradwyo’r argymhelliad 

 

4.9 Gwasanaethau Generig  –  

Mae Gwasanaeth Generig newydd parhaus wedi’i gomisiynu o 1.11.18 ac fe’i 

darperir gan y Gwasanaeth Tai yn fewnol. Yn ychwanegol at yr 80 uned o gymorth 

generig craidd mewn perthynas â thenantiaethau a ddarparwyd gan yr Adran Dai, 

bydd y cymorth parhaus newydd yn cynnig cefnogaeth i 50 o bob eraill yr ystyrir eu 

bod yn fregus ar ôl i’r cyfnod o gefnogaeth ar gyfer y prif angen ddod i ben. Yn 

ychwanegol at hynny, gall defnyddwyr gwasanaeth gael mynediad at y gwasanaeth 

newydd hwn, petai sbardun yn digwydd, ar yr amod eu bod wedi cael cymorth gan y 

gwasanaeth hwn neu ddarparwr arall sy’n cynnig cefnogaeth sy’n gysylltiedig â thai 

arall yn ystod y 12 mis diwethaf. Gall ymyrraeth mor fuan ar y pwynt hwn atal sefyllfa 

argyfyngus rhag datblygu ac atal ymyrraeth statudol gostus. 

Darperir 34 uned bellach o gefnogaeth sy’n gysylltiedig â thai gan CAIS fel rhan o’r 

contract hyblyg er mwyn cwrdd ag anghenion pobl sy’n camddefnyddio sylweddau 

a/neu’r rheini sydd â hanes o droseddu a / neu angen tenantiaeth generig. 

Mae cyfanswm cost y ddarpariaeth generig hon, yn cynnwys y cymorth parhaus yn 

dod i £403,990.   

Argymhelliad y Swyddog Arweiniol– Parhau â’r trefniadau cyllido yn 

unol â’r uchod.    

Penderfyniad SPPG: Cymeradwyo’r argymhelliad 

 

 

4.10 Larymau – Penderfynodd  Adolygiad Aylward y dylai’r holl wasanaethau 

Cefnogi Pobl fod yn seiliedig ar angen yn hytrach na daliadaeth. Mae’r holl 

gefnogaeth uniongyrchol bellach yn cydymffurfio â’r angen hwn. Fodd bynnag, mewn 

rhai eiddo, mae larymau cymunedol yn parhau i fod yn ‘fyw’ heb angen am hynny ac 

o ganlyniad mae Galw Gofal yn codi am Ffi Monitro Galwadau a chost cynnal a 

chadw sy’n daladwy i Tunstall ac nad yw’n gymwys ar gyfer cyllid CP.     

Yn dilyn trafodaethau â rhanddeiliaid allweddol gan gynnwys Uwch Reolwyr o’r 

Gwasanaeth Tai, mae wedi’i gytuno na ddylid defnyddio’r Grant Rhaglen Cefnogi 

Pobl er mwyn cynorthwyo’r hyn sydd mewn gwirionedd yn wasanaeth anghymwys. 

Fel rhan o gynllun 2018/19 cafodd ei argymell a’i gytuno y dylid cyflwyno gostyngiad 

o 50% o fis Ebrill 2018 ymlaen ac y dylid diddymu gweddill y cymhorthdal o 50% o 

2019/20. Roedd  yr argymhelliad y cytunwyd arno yn caniatáu cyfnod o 12 mis er 

mwyn ymgymryd â’r gwaith ymgynghori ac ymgysylltu angenrheidiol â defnyddwyr 

gwasanaeth a fyddai’n cael eu heffeithio arnynt ac yn rhoi amser digonol i reoli’r 

newid yn y trefniadau i godi ffi am y gwasanaeth. Mae hysbysiad o’r bwriad i atal y 

cyllid eisoes wedi ei rannu yn ysgrifenedig â’r Pennaeth Gwasanaethau Tai, y 

Pennaeth Gwasanaethau Oedolion, Swyddogion Grŵp Cynefin a Thenantiaid mewn 

perthynas â Phenucheldre a Llys Mair, Y Gilfach a Phont y Brenin.        

Argymhelliad y Swyddog Arweiniol – Gostyngiad pellach o  £56,749.92 

yn y contract  gan ddod â holl fuddsoddiadau SP mewn Larymau Cymunedol 

ac unrhyw Offer Teleofal arall i ben.        

Penderfyniad SPPG: Cymeradwyo’r argymhelliad 

 

4.11 Pwynt Mynediad Sengl (SPoA) - Mae’r gwasanaeth SPoA wedi bod yn 

weithredol ers y 1af o Hydref 2017. Mae effeithlonrwydd a llwyddiant y SPoA yn 

amlwg oherwydd nid oes unrhyw restrau aros, ynghyd â lefelau isel neu ddim lefelau 

o gwbl o gyfnodau pan fo llety’n wag ar draws yr holl ddarparwyr ar gyfer prosiectau 

llety cymorth hyblyg a phrosiectau llety â chymorth yn ystod y flwyddyn. Ymhellach, 

o ystyried  cymhlethdodau cynyddol nifer o atgyfeiriadau a dderbyniwyd, mae’n glod i 

effeithlonrwydd y prosiect mai dim ond dau banel anghenion cymhleth sydd wedi 

cael eu cynnal er bod nifer yr atgyfeiriadau dros 1,200.  

Yn ogystal, rydym wedi gweld lefel is o bobl yn cael eu troi allan o'u tai, mynediad 

cyflymach i wasanaethau a hefyd wedi gallu atal yr angen i ddarparwyr gwblhau data 

rheoli perfformiad misol, y gellir bellach ei weld a’i ddadansoddi drwy’r gronfa ddata 

SPoA. Yn ogystal, mae’r prosiect wedi llwyddo i gynyddu proffil cefnogaeth sy’n 

gysylltiedig â thai a’r Grant Rhaglen Cefnogi Pobl yn benodol a bellach fe geir 

atgyfeiriadau gan asiantaethau megis DWP, Addysg a rhai disgyblaethau perthnasol 

nad oeddent yn ymwybodol o fodolaeth y grant yn y gorffennol. Cafodd ymarfer 

monitro SPoA ei gynnal yn ystod Hydref 2018, gyda’r adroddiad cysylltiedig yn 

amlygu effeithlonrwydd y prosiect, fel y nodwyd uchod.     

Argymhelliad y Swyddog Arweinol – Parhau i ariannu swydd y Swyddog 

SPoA fel prosiect Cefnogi Pobl (£35,432.27). 

Penderfyniad SPPG: Cymeradwyo’r argymhelliad 

4.12 Swyddog Ailsefydlu Carcharorion (SAC) – Fel y nodwyd yn flaenorol, mae’r 

Swyddog Ailsefydlu Carcharorion wedi ei ariannu drwy’r Grant Cefnogi Pobl ers 

Ebrill 2018 a chyn hynny, roedd yn rhan o ddyraniad y Grant Atal Digartrefedd 

(S180).   

Mae’r Swyddog dynodedig yn y swydd hon wedi’i gyflogi yn uniongyrchol gan CSYM 

ac yn uniongyrchol atebol i Arweinydd y Tîm Tai Generig a’r Cymorth parhaus a 

ddarperir yn fewnol. Rhan allweddol o'r rôl hon yw datblygu perthynas waith â 

charchardai sef CEM Berwyn (Wrecsam), CEM Altcourse (Lerpwl), CEM Styal 

(Manceinion) a CEM Stoke Heath (Pobl Ifanc) er mwyn hwyluso manylion rhyddhau 

o’r carchar a chefnogi gwaith cyn-denantiaeth â’r rhai hynny sy’n gadael carchar a 

hynny ymhell cyn iddynt gael eu rhyddhau. Gwelir hyn fel rhan allweddol o’r rôl lle 

bydd yr asesiad digartrefedd wedi ei gwblhau a’i rannu â’r tîm opsiynau tai cyn y 

dyddiad rhyddhau, gan alluogi’r adran opsiynau tai i benderfynu a oes dyletswydd 

arnynt i letya. Yn anffodus, nid yw hyn yn digwydd ym mhob achos, yn enwedig 

gyda’r rheini sy’n treulio cyfnodau byr yn y carchar, tri mis neu lai, lle gallai’r rhai sy’n 

gadael carchar gyflwyno eu hunain yn ddigartref gyda’r awdurdod lleol cyn iddynt 

dderbyn hysbysiad bod yr unigolyn yn cael ei ryddhau. Mae trafodaethau yn parhau 

gyda’r gwahanol garchardai er mwyn gwella trefniadau o ran rhannu gwybodaeth yn 

amserol a gobeithir y bydd hyn hefyd yn cael effaith gadarnhaol o ran lleihau’r angen 

i leoli pobl mewn llety dros dro, drud megis gwely a brecwast.        

Ar adeg ysgrifennu, roedd deilydd y swydd yn cefnogi dros 30 o bobl. Yn y rhan 

fwyaf o achosion, bydd y swyddog yn darparu cefnogaeth am gyfnod o hyd at 12 

wythnos un ai cyn cau’r achos neu drosglwyddo’r achos i ddarparwr dynodedig arall, 

CAIS yn y rhan fwyaf o achosion, a hynny oherwydd natur yr anghenion y byddant 

yn darparu cefnogaeth.  

Argymhelliad y Swyddog Arweiniol - Parhau i ariannu’r Swydd drwy’r 

Grant Rhaglen Cefnogi Pobl ar gost flynyddol o £35,432.27 

Penderfyniad SPPG: Cymeradwyo’r argymhelliad 

 

4.13 Pot Cyllid Rhanbarthol (0.5%) - Tua Ebrill 2017, cytunodd y Pwyllgor 

Cydweithio Rhanbarthol y dylai pob un o’r chwe Awdurdod Lleol yng Ngogledd 

Cymru gyfrannu 0.5% (£13,219 i Ynys Môn) o’i gyllid blynyddol er mwyn hwyluso 

cyfleoedd ar gyfer datblygu cydweithio gyda’r nod o gynyddu trefniadau comisiynu 

rhanbarthol a/neu isranbarthol. Roedd enghraifft o hyn yn cynnwys comisiynu’r 

adroddiad a oedd yn manylu ar y gwasanaethau sydd ar gael i’r rhai sy’n gadael 

carchar. Rhagwelir y bydd ychydig o’r cyllid yn 2019 yn cael ei ddefnyddio i 

ddibenion y gwasanaeth camdriniaeth ddomestig rhanbarthol, a allai gynnwys 

canolbwyntio ar sefydlu gwasanaeth rhanbarthol ar gyfer dynion sy’n dioddef 

camdriniaeth ddomestig.    

Argymhelliad y Swyddog Arweiniol – Cytuno i gyfraniad o 0.5% (£13,219) 

tuag at y Pot Rhanbarthol a fydd yn cael ei weinyddu gan RCC Gogledd 

Cymru.   

Penderfyniad SPPG: Cymeradwyo’r argymhelliad 

 

5.0 Trefniadau Cyllido Newydd Arfaethedig –  

5.1 Anableddau Dysgu – Prosiect Llawr y Dref. 

Mae ailddatblygu Cynllun Tai Gwarchod Llawr Y Dref wedi darparu cyfleoedd i fod yn  

arloesol a chynhwysol. Fel landlord, mae’r Cyngor yn awyddus i 3 eiddo fod ar gael i 

bobl ag Anableddau Dysgu gael eu cefnogi i fyw yn annibynnol o fewn y gymuned. 

Fodd bynnag, ni fydd ond yn bosibl bellach i ddyrannu dau eiddo i’r diben hwn tra 

bydd y llall, yn dilyn cytundeb â’r Gwasanaethau Tai, yn cael ei glustnodi ar gyfer 

pobl ag anghenion iechyd meddwl, gyda’r tri yn rhai at ddibenion symud ymlaen i lety 

parhaol. Cydnabyddir y bydd Cymorth Cysylltiedig â Thai yn ffactor allweddol wrth 

sicrhau’r amcan o allu unigolyn bregus i gynnal ei denantiaeth. Mae felly’n cael ei 

argymell bod Cefnogi Pobl yn cyfrannu tuag at y gost o gefnogi ac y bydd y gost yn 

gost niwtral i’r rhaglen yn dilyn adnabod arbedion mewn meysydd eraill fel y nodir 

uchod.    

Argymhelliad y Swyddog Arweiniol – Defnyddio’r 

 grant i ariannu 3 Uned o Gefnogaeth gwerth £26,000 y flwyddyn.   

Penderfyniad SPPG: Cymeradwyo’r argymhelliad 

6.0 Casgliad 

Mae’r Rhaglen Cefnogi Pobl yn parhau i wynebu ansicrwydd ac er bod y Grant wedi 
ei ddiogelu tan Mai 2021, mae dyfodol y rhaglen y tu hwnt i dymor presennol y 
llywodraeth yn parhau i fod yn ansicr. Cafodd y penderfyniad gan Lywodraeth Cymru 
i gyfuno’r deg grant yn ddwy raglen yn hytrach nag un ei groesawu yn gyffredinol 
gyda'r cyntaf yn canolbwyntio ar anghenion plant a chymunedau a’r ail yn 
canolbwyntio ar  Gefnogaeth sy’n Gysylltiedig â Thai, ac yn enwedig atal 
digartrefedd.   
 
Wrth symud ymlaen, mae bellach yn ofyniad gan Lywodraeth Cymru, fel ymarferwyr 
Tai, bod ein Strategaeth Atal Digartrefedd wedi ei hadlewyrchu o fewn ein Rhaglen 
Cefnogi Pobl ac fel arall. Yn fwy na hynny, fel comisiynwyr strategol, rhaid i ni 
weithio mewn partneriaeth â chydweithwyr a rhanddeiliaid sy’n comisiynu ac yn 
darparu Gwasanaethau drwy’r Grant Plant a Chymunedau er mwyn sicrhau ein bod 
yn darparu gwasanaethau strategol perthnasol o safon, sy’n cynnig gwerth am arian 
ac yn lleihau dyblygu diangen.    
 
Ar adeg ysgrifennu, rydym yn disgwyl fframwaith canlyniadau wedi’i ddiweddaru a 
fydd yn berthnasol i’r Grant Cefnogaeth sy’n Gysylltiedig â Thai a’r Grant Plant a 
Chymunedau ac a fydd yn seiliedig ar nodau Deddf Llesiant Cenedlaethau’r Dyfodol 
2015. Rhagwelir y bydd gweithrediad y fframwaith canlyniadau newydd hwn yn 
lleihau’r baich biwrocrataidd o ran mecanweithiau adrodd ar gyfer comisiynwyr 
gwasanaethau o ddeg grant ar wahân i ddwy raglen benodol a dargedir. Fe ddylai 
Awdurdodau Lleol yn dilyn hynny gael mwy o ymreolaeth i allu cynllunio a 

chomisiynu gwasanaethau er mwyn gallu bodloni anghenion eu dinasyddion mwyaf 
bregus, a allai yn ei dro ein galluogi ni i fabwysiadu ymagwedd ar y cyd er mwyn 
bodloni ein nodau corfforaethol sef:    

 Creu’r amodau a fydd yn galluogi pawb i gyflawni eu potensial hirdymor 
 Cefnogi oedolion a theuluoedd bregus a’u cadw’n ddiogel, yn iach ac mor 

annibynnol â phosibl.     

Arwel Jones  

Prif Swyddog Datblygu  

Gwasanaethau Tai 

Cyngor Sir Ynys Môn   

11.1.18. 

Atodiad 1  

Cais Cyllideb CP “2019/20”  

Cyfanswm Dyraniad Cyllideb ar gyfer y Flwyddyn = £2,643,866 

     

Maes 
Gwasanaeth 

Gwir Wariant 
2017/18  

Cyllideb 
2018/19 

Cyllid 
Arfaethedig 
2019/20  

Addasiad   

Camdriniaeth 
Ddomestig 

£191,317 £162,752 £162,752 Dim 

Anableddau 
Dysgu  

£493,030 £479,266 £458,730 -£20,536 

Iechyd Meddwl £204,956 £183,771 £225,931 +£42,160 

Troseddu £48,625   £83,698 £83,698 Dim 

Camddefnyddio 
Sylweddau 

£135,066 £135,066 £135,066 Dim 

Pobl Ifanc   £504,645 £497,697 £497,697 Dim 

Rhieni Sengl 
Bregus 

       £74,189 £74,189 £74,189 Dim 

Tai yn Gyntaf  £122,670  £169,972 £135,978 -£33,994 

Pobl Hŷn £349,179 £349,731 £340,854 -£8,877 

F/S Generig £284,544 £284,535 £403,990 +£119,455 

Larymau £114,160 £54,178 Dim -£54,178 

Gwasanaeth 
SPoA 

      £39,782 (yn 
cynnwys 
Sefydlu) 

£35,532 £35,532 Dim 

Cyfraniad 
Rhanbarthol 
0.5% 

      £13,219 £13,219 £13,219 Dim 

Trosglwyddiad 
Môn wedi’i gario 
drosodd  

£18,000 £0.00 Dim Dim 

Swyddog 
Ailsefydlu 
Carcharorion  

£0.00 
 

Dim Dim (£35,432.27 
Wedi’i gynnwys 

yn Troseddu  

Dim 

Cefnogaeth 
Barhaus yn ôl yr 
angen 

Dim £33,459 Dim (wedi’i 
gynnwys yn 

Generig uchod) 

Dim 

Prosiectau sydd 
wedi llithro 

Dim £113,196 Dim  

Cyfansymiau           
£2,593,382 

£2,636,26 7  £2,643,866   

Tanwariant  £50,484              £7,599. £76,331 Amh  

Atodiad 2  

 

Mewnbwn NME ar-lein ar gyfer blwyddyn 2017-2018 

Paratowyd 20.04.2018 

Dadansoddiad wedi’i gwblhau o gyfanswm o 1157 NME a fewnbynnwyd ar-lein ar gyfer y cyfnod 1 

Ebrill 2017 i 31 Mawrth 2018:-   

 

Anghenion Perthnasol a ddynodwyd 

 

 Ar gyfer y flwyddyn hyd yma, y categori “Generig” oedd yr un a gofnodwyd fwyaf fel “Prif 

Angen” -  632 (30%) wedi’i ddilyn gan “Iechyd Meddwl” 462 (22%) gyda “Chamdriniaeth 

Ddomestig” wedi’i gofnodi fel y trydydd uchaf ar 225 (11%) dros y cyfnod hwn. *  

Prif Anghenion  

 

 Ar y cyfan mae’r “Prif Angen” wedi’i gofnodi fel “Generig” ar 471 (41%), wedi’i ddilyn gan 

“Iechyd Meddwl” 192 (17%) a “Chamdriniaeth Ddomestig” 171 (15%).  

 Mae nifer o NME (18) nad oes unrhyw brif angen wedi’i gofnodi yn eu herbyn er bydd rhai 

wedi dynodi nifer o “anghenion perthnasol” ar y ffurflen heb nodi pa un yn union yw’r angen 

arweiniol.    

 

Ystod Oedran yr Ymgeiswyr  

 

 Yn ystod y cyfnod, yr ystod oedran â’r nifer uchaf o ymgeiswyr yw’r rhai 20-25 oed, 162 sy’n 

gyfystyr â 14% o gyfanswm allbwn NME.   

Yn Ddaearyddol mae’r ardaloedd canlynol â’r nifer uchaf o geisiadau wedi eu cofnodi:-  

Caergybi – 409 (35.78%) 

Llangefni – 113 (9.89%) 

Amlwch– 49 (4.29%) 

Porthaethwy – 47 (4.11%) 

 

Niferoedd y Darparwyr a roddodd Fewnbwn  

 Mae nifer y mewnbwn NME fesul darparwr wedi eu harddangos isod, yn unol â’r anghenion 

Perthnasol a’r Prif Anghenion a ddynodwyd; Opsiynau Tai (Generig) a CSS (Iechyd Meddwl) a 

Gorwel (Camdriniaeth Ddomestig) yw’r uchaf.   

 

 

Statws Digartref pobl sy’n cyflwyno:- 

Dadansoddiad o’r holl gyflwyniadau  

Statws Digartrefedd  

 O’r 1157 o bobl a gyflwynodd eu hunain yn ddigartref, cofnodwyd eu statws fel   

21 – Amherthnasol  

413 – yn ddigartref  

717 – ddim yn ddigartref. 

6 – dim statws digartrefedd wedi ei gofnodi. 

 O’r 413 a oedd yn cyflwyno eu hunain fel bod yn ddigartref, nid oedd gan 122  le i aros y 

noson honno (Nid oedd gan 30% o’r rhai hynny a oedd yn cyflwyno eu hunain fel eu bid yn 

ddigartref  le i aros y noson honno).  

 

Risg o Ddigartrefedd – 56 diwrnod  

 

 O’r 1157 o bobl a oedd yn cyflwyno eu hunain, roedd eu risg o fod yn ddigartref fel a nodir 

isod: 

470 – Amherthnasol (byddai 413 o’r rheini yn ddigartref yn barod) 

253 – â risg o fod yn ddigartref o fewn 56 diwrnod  

424 – â dim risg o fod yn ddigartref o fewn 56 diwrnod  

 O’r 424 nad oedd â risg o fod yn ddigartref o fewn 56 diwrnod, roedd 109 â risg o fod yn 

ddigartref yn y tymor hir (10% â risg o fod yn ddigartref yn y tymor hir, 27% â dim risg o fod 

yn ddigartref)  

 

Anghenion Llety  

 

 Cofnodwyd yr anghenion am lety fel y nodir uchod, cofnodwyd yr angen uchaf o ganlyniad i 

“Berthynas deuluol / perthynas wedi torri lawr” a oedd i gyfri am gyfanswm o 326 (43%) o’r 

holl gyflwyniadau.    

 

Llety Presennol  

 

 Mae 33% (373) o’r cyflwyniadau wedi eu cofnodi fel ‘Ddim yn Berthnasol’, gallai hyn fod o 

ganlyniad i’r ffaith nad oedd rhai defnyddwyr yn cwblhau’r data digartrefedd ar y ffurflenni 

mewnbwn ac yn unol â hynny efallai bod y categorïau sy’n weddill yn rhy isel.   

373, 33%

234, 21%

53, 5%

256, 22%

14, 1%

97, 8%

111, 
10%

Current Accommodation

N/A

Council Housing

Housing Association

Private Rented

Caravan / Mobile
Home

Home Owner

 Mae 256 (22%) o’r cyflwyniadau ar gyfer pobl sy’n byw mewn llety rhent preifat ar hyn o 

bryd a 234 (21%) mewn Tai Cyngor.  

 

Mae 142 o bobl wedi eu cofnodi fel rhai sy’n byw yng nghartrefi teulu neu ffrindiau yn hirdymor.  

Dim Cartref Sefydlog  

 

 Fel gyda’r adran “Llety Presennol” mae cyfran uchel o’r cyflwyniadau wedi eu cofnodi fel 

“Ddim yn Berthnasol”. Gallai hyn fod yn gywir os nad yw’r categori yn berthnasol i’r 

ymgeiswyr neu fe allai fod nad yw’r darparwyr wedi cwblhau’r adran hon; fe allai fod yna 

raddau o danddatgan yn y categorïau sy’n weddill.    

 Dim ond 278 o bobl a ddisgrifiwyd fel bod o “Ddim Cartref Sefydlog” er bod 407 o bobl wedi 

eu rhestru fel “Digartref”.  

 Mae 136 o bobl yn aros gyda theulu a ffrindiau ar sail dros dro.  

 Mae 61 o bobl wedi eu cofnodi fel rhai sy’n “Cysgu Allan”  

 

Dadansoddiad o’r ymgeiswyr sy’n cyflwyno eu hunain fel bod yn 

ddigartref. 

O’r 407 o bobl a gofnodwyd uchod fel bod yn Ddigartref, nododd 119 o’r rhain nad oedd ganddynt le 
i gysgu y noson honno.    

 Roedd 55.04% (224) o’r rhai a oedd cyflwyno eu hunain fel bod yn ddigartref yn dweud bod 

hynny o ganlyniad i berthynas Deuluol / Perthynas yn torri i lawr.   

 

 

 Mae 275 yn cofnodi eu llety presennol fel “Ddim yn Berthnasol”… 

 Mae 114 po bobl wedi eu cofnodi fel rhai sy’n byw â theulu / ffrindiau ar sail tymor hir sy’n 

cyfri am rai o’r rheini a gofnodwyd yn y categori ‘Ddim yn Berthnasol’. Mae 50 ychwanegol 

gyda theulu / ffrindiau ar sail tymor byr.  

 Mae 59 o bobl wedi eu cofnodi fel rhai sy’n cysgu allan.  

 

Dadansoddiad o'r rhai sy’n cyflwyno eu hunain fel bod â 

phosibilrwydd o fod yn ddigartref o fewn 56 diwrnod.  

Mae 248 o bobl wedi eu cofnodi fel bod â Risg o fod yn Ddigartref o fewn 56 diwrnod (roedd 3 o’r 
rhain hefyd wedi eu cofnodi fel eu bod yn ddigartref)  
 

 

 Mae mwyafrif y bobl sydd â risg o fod yn ddigartref o fewn 56 diwrnod yn y sefyllfa o 

ganlyniad i Rybudd o gael eu troi allan, yr ail uchaf yw oherwydd bod Perthynas neu 

Berthynas Deuluol yn torri lawr.   

 Mae 44 o bobl wedi eu cofnodi fel rhai sy’n byw â theulu / ffrindiau ar sail tymor hir.  

 Mae’r mwyafrif sydd â risg o fod yn ddigartref o fewn 56 diwrnod mewn llety rhent preifat.  

 

 
 Mae ‘Dim Cartref Sefydlog’ yn cyfri am y mwyafrif o’r ymgeiswyr hyn, gallai hyn fod 

oherwydd bod cleientiaid mewn llety ar hyn o bryd ond bod risg y byddant yn dod yn 

ddigartref.   

 

Dadansoddiad o’r ymgeiswyr sy’n cyflwyno eu hunain fel rhai a 

all fod yn ddigartref yn y tymor hir.   

Mae 101 o bobl wedi eu cofnodi fel bod â Risg o fod yn Ddigartref yn y Tymor Hir.   

 Mae mwyafrif y bobl sydd â risg o fod yn ddigartref yn y tymor hir yn y sefyllfa honno o 
ganlyniad i ôl-ddyledion Rhent / Morgais a Chyflwr / Pa mor Addas yw’r eiddo.  

 
 
 

 Mae’r rhan fwyaf o bobl sy’n wynebu risg o fod yn ddigartref yn y tymor hir mewn llety 
Rhent Preifat neu lety’r Cyngor.   
 

 
 
Mae’r holl ymgeiswyr wedi eu nodi fel “Ddim yn Berthnasol” yn y categori hwn oherwydd nad 
ydynt yn ddigartref ar hyn o bryd.  

